
Հայաստանի Հանրա​պետու​թյան կառավա​րությունը  ո ր ո շ ո ւ մ  է.
1. Հայաստանի Հանրապետության կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման (այսուհետ` որոշում) 

1) N 1 հավելվածի 12-րդ կետը «Արարատի» բառից հետո լրացնել «(տեղակայված` համալիր սոցիալական ծառայությունների տարածքային կենտրոնում)» բառերով. 

2) N2 հավելվածի 

ա. 2-րդ կետի 10)-րդ ենթակետի «համապատասխան սոցիալական աջակցության» բառերը փոխարինել «Սոցիալական աջակցության մասին» Հայաստանի Հանրապետության օրենքով սահմանված» բառերով.

բ.  3-րդ կետի 19)-րդ ենթակետում «18» թիվը փոխարինել «17» թվով.

գ. 18-րդ կետի «0,028» թիվը փոխարինել «0,022» թվով.

3) N3 հավելվածի
ա. 2-րդ կետը «N1 ձևի,» բառերից հետո լրացնել «Հայաստանի Հանրապետության կառավարության 2014 թվականի հունվարի 30-ի N145-Ն որոշման N5 հավելվածի 1-ին կետով նախատեսված տեղեկանք-հայտարարագիրը (միայն դիմերեսը լրացված)» բառերը.

բ. 13-րդ կետի 6)-րդ ենթակետում հանել «(նույնականացման քարտ)» բառերը և «անձնագրի» բառից հետո լրացնել «(նույնականացման քարտ)» բառերը, 12)-րդ ենթակետում հանել «անձնագիր և դրա լուսապատճենը կամ նույնականացման քարտ,» բառերը, իսկ 19-րդ ենթակետում «պարտադիր» բառից հետո լրացնել «կամ այլընտրանքային» բառերը.

գ. 14-րդ կետի 3)-րդ ենթակետը «ուսուցմամբ» բառից հետո լրացնել «(մինչև հաջորդ տարվա սեպտեմբեր ամսվա 1-ը ներառյալ)», իսկ «ավարտելը» բառից հետո` «(մինչև տվյալ տարվա հունիսի 30-ը ներառյալ)» բառերը.

դ. 14-րդ կետի 8)-րդ ենթակետի «ա» և «բ» պարբերություններում «կենսաթոշակի»  բառերից հետո լրացնել «կամ ծերության կամ հաշմանդամության նպաստի» բառերը, «ա» պարբերության «կենսաթոշակառուն (կենսաթոշակառուները)» բառերը փոխարինել «անձը (անձինք)» բառերով, իսկ «բ» պարբերության «կենսաթոշակառուի (կենսաթոշակառուների)» բառերը փոխարինել «անձի (անձանց)» բառերով. 

ե. 14-րդ կետը լրացնել նոր 9)-րդ ենթակետով հետևյալ բովանդակությամբ. 

«9) «Ս12» և «Ս22» ծածկագրերի ժամկետը նշվում է մինչև հաջորդ տարվա սեպտեմբեր ամսվա 1-ը ներառյալ, ավարտական տարում` մինչև հունիսի 30-ը ներառյալ:».

զ. 23-րդ կետը լրացնել նոր 6)-րդ ենթակետով հետյալ բովանդակությամբ. 

«6) «Այլընտրանքային ծառայության մասին» Հայաստանի Հանրապետության օրենքի 19-րդ հոդվածի 1.1-ին մասով սահմանված ամսական դրամական բավարարումը:».

է. 27-րդ կետը «պարգևավճարների» բառից հետո լրացնել «, ամսական դրամական բավարարման» բառերը.

ը. 38-րդ կետի «3» թիվը փոխարինել «նույն» բառով.

թ. N 5 ձևի «աշխատունակ» բառը փոխարինել «կենսաթոշակի կամ ծերության կամ հաշմանդամության նպաստի իրավունք չունեցող» բառերով, իսկ «ընտանեկան նպաստ և մարդասիրական» բառերը փոխարինել «ընտանիքների անապահովության գնահատման համակարգով տրվող որևէ» բառերով. 

4) N5 հավելվածի 

ա. 1-ին կետից հանել «քաղաքացուն» բառը, իսկ «տեղեկանք-հայտարարագրի» բառերը փոխարինել «դիմում-հայտարարագրի» բառերով.

բ. 2-րդ կետը «Անասնաբույժը» բառից հետո լրացնել «տվյալ համայնքը սպասարկող Հայաստանի Հանրապետության կառավարության 2014 թվականի հունվարի 30-ի N 145-Ն որոշման N1 հավելվածում ներառված` սոցիալական ծառայություններ տրամադրող տարածքային մարմնին» բառերով.
գ. 12-րդ կետը շարադրել հետևյալ նոր խմբագրությամբ.

«12. Անասնապահությունից և հողօգտագործումից ստացվող եկամուտ չի հաշվարկվում Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման N 1 հավելվածի ցանկում ընդգրկված համայնքներում:».

5) N6 հավելվածի 34-րդ կետը «8-ը» բառից հետո լրացնել «ներառյալ» բառով.

6) N8 հավելվածի 5-րդ կետից հանել «կամ հրատապ օգնություն» բառերը, իսկ 33-րդ կետը «8-ը» բառից հետո լրացնել «ներառյալ» բառով.

7) N9 հավելվածի 37-րդ կետը «8-ը» բառից հետո լրացնել «ներառյալ» բառով:
2. Սահմանել, որ ընտանիքների անապահովության գնահատման համակարգում 2015 թվականի հունվար ամսվա տեղեկատվական բազայում հաշվառված համապատասխան անձանց համար 2015 թվականի հունվարի 1-ի դրությամբ հաշվարկված կենuաթոշակի, ծերության, հաշմանդամության, կերակրողին կորցնելու դեպքում նպաuտների, պարգևավճարների չափերը ներառվում են 2015 թվականի հունվար ամսվա ընտանիքների անապահովության գնահատման համակարգի կենտրոնական տեղեկատվական բազա:
3. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ oրը:
ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Անհրաժեշտությունը

ՀՀ կառավարության 2014թ. մայիսի 19-ի «Հայաստանի Հանրապետության կառավարության ծրագրի մասին»  N 511-Ա որոշման հավելվածի 2.4.1 ենթաբաժնի  2-րդ պարբերության 4-րդ ենթակետով նախատեսվել է պետական նպաստների համակարգի օպտիմալացում:

2. Ընթացիկ իրավիճակը և խնդիրները

«Պետական նպաստների մասին» ՀՀ օրենքով սահմանված ընտանիքի կենսամակարդակի բարձրացմանն ուղղված` ընտանեկան, սոցիալական նպաստները և հրատապ օգնությունը, մինչև 2 տարեկան երեխայի խնամքի նպաստների նշանակման և վճարման հետ կապված հարաբերությունները կարգավորվում են ՀՀ կառավարության 2014թ. հունվարի 30-ի N145-Ն որոշմամբ, որի մեկ տարվա գործողության ընթացքում առաջացել են իրավակիրառական որոշ դրույթների հստակեցման անհրաժեշտություն:
3. Կարգավորման նպատակը և բնույթը
Նախագծով առաջարկվում է սահմանել համապատասխան դրույթներ, որոնք կհստակեցնեն որոշ սոցիալական խմբերի (միայնակ չաշխատող կենսաթոշակառու, ուսանող, այլընտրանքային զինվորական ծառայող, միակողմանի ծնողազուրկ երեխա, ընտանիքի «բացակա» կամ որևէ սոցիալական խումբ չունեցող անդամ) ամրագրման գործընթացը, ընտանիքի միջին ամսական եկամտի կազմը, որոշման բանաձևը և այլն: 

4. Նախագծի մշակման գործընթացում ներգրավված ինստիտուտները և անձինք
Նախագծի մշակմանը մասնակցել են ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը, «Նորք» ՏՎԿ ՓԲԸ-ը և ՀՀ աշխատանքի և սոցիալական հարցերի նախարարի` ոլորտը համակարգող տեղակալը: 
5. Ակնկալվող արդյունքը
Նպաստների նշանակման և վճարման ընթացակարգերի օպտիմալացում և պետական նպաստների համակարգի բնականոն ընթացքի ապահովում: 
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության կառավարության 2014 թվականի հունվարի 30-ի N145-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ` նախագիծ) ընդունման դեպքում պետական բյուջեում ծախսերում և եկամուտներում ավելացում կամ նվազեցում չի ակնկալվում:

ՀՀ կառավարության 2014թ. հունվարի 30-ի N145-Ն որոշմամբ սահմանվել էր, որ 2014թ. ընթացքում նպաստի իրավունքի որոշման ժամանակ կենսաթոշակի չափը հաշվի է առնվում 2013 թվականի դեկտեմբերի 31-ի համար հաշվարկված կենսաթոշակի չափով, ինչը հնարավորություն տվեց 2014թ. ընթացքում պահպանել նպաստի իրավունքն այն ընտանիքների համար, որոնք ունենին կենսաթոշակառու անդամ: 

ՀՀ կառավարության որոշմամբ 2015թ. հունվարից նույնպես բարձրացվել է կենսաթոշակի չափը, որն այլևս հաշվի չառնելը ճիշտ չէ: 

Ընտանիքի անապահովության միավորի որոշման բանաձևում որևէ փոփոխություն չկատարելու դեպքում 2014 թվականի նոյեմբեր ամսվա տեղեկատվական բազայում, հաշվի առնելով 2014թ. և 2015թ. կենսաթոշակների բարձրացված չափերը, նպաստառու ընտանիքների թիվը կկազմի շուրջ 94500 ընտանիք, նպաստի իրավունքը կկորցնեն շուրջ 11200 ընտանիքներ, որոնցից սոցիալական նպաստի (երեխա չունեցող ընտանիքներ, որոնցում մեծ թիվ են կազմում կենսաթոշակառուները) իրավունքը` շուրջ 8600 ընտանիքներ: 
ՀՀ ազգային վիճակագրական ծառայության կողմից ամեն տարի իրականացվող տնային տնտեսությունների կենսապայմանների ամբողջացված հետազոտությունների տվյալներով աղքատության մակարդակը 2013թ.-ին 2012թ.-ի նկատմամբ նվազել է ընդամենը 0.4 տոկոսային կետով, մեծացել է Ջինիի գործակիցը: Աղքատության կրճատման նման դանդաղ տեմպի պայմաններում կենսաթոշակի (ընտանիքի անապահովության գնահատման բանաձևում հաշվառվող հիմնական եկամուտ) չափի բարձրացման նման ազդեցությունը կբերի սոցիալական լարվածության: Այսպիսով, 2015 թվականին ընտանիքների անապահովության գնահատման համակարգում ընտանիքի եկամուտների կազմում 2014թ. և 2015թ. կենսաթոշակների բարձրացված չափերը հաշվի առնելու պարագայում, նպատակ ունենալով հնարավորինս բացառել դրանց ազդեցությունը նպաստի իրավունքի որոշման վրա, առաջարկվում է 

· ընտանիքների անապահովության գնահատման բանաձևում մեղմացնել ընտանիքի եկամուտը որոշող բանաձևի ազդեցությունն ընտանիքի անապահովության միավորի ձևավորման վրա (եկամուտի գործակցի որոշման բանաձևում 0.028 բաղադրիչը փոխարինվում է 0.022-ով), 

· «ընտանիքի «բացակա» կամ որևէ սոցիալական խումբ չունեցող անդամ» սոցիալական խմբի թվային արժեքը 18-ից նվազեցնել և այն հավասարեցնել 17-ի: 

Վերջինս տնտեսապես ակտիվ անդամ ունեցող սոցիալապես անապահով ընտանիքների նպաստի իրավունքի որոշման ավելի խիստ պայման է սահմանում, սակայն հաշվի առնելով 2014թ.-ից իրականացվող զբաղվածության նոր ռազմավարությունը`  մասնավորապես զբաղվածության ակտիվ ծրագրերը, սոցիալապես անապահով ընտանիքներին ուղղորդելով առավելապես զբաղվածության ակտիվ ծրագրեր, նրանց կընձեռվի սեփական խնդիրներն ինքնուրույնաբար լուծելու հնարավորություն: 

Նշված փոփոխությունների հաշվարկմամբ` 2014 թվականի նոյեմբեր ամսվա տեղեկատվական բազայում առկա տվյալների հիման վրա, ընտանեկան և սոցիալական նպաստ ստացող ընտանիքների թիվը կկազմի շուրջ 102000: 

Այս բանաձևի կիրառման արդյունքում, ընտանեկան նպաստի իրավունքը կկորցնեն շուրջ 2700, իսկ սոցիալական նպաստի իրավունքը` շուրջ 1200 ընտանիքներ:  

ՀՀ 2015 թվականի պետական բյուջեով նախատեսված ֆինանսական միջոցների շրջանակներում կանախատեսվում է, որ նպաստառու ընտանիքների միջին ամսական թիվը կկազմի 104685 ընտանիք: 

Հաշվի առնելով, որ վերլուծությունները կատարվել են 2014թ. նոյեմբեր ամսվա տեղեկատվական բազայի տվյալներով, ինչպես նաև այն հանագամանքը, որ 2015թ. ընթացքում ընտանիքների անապահովության գնահատման համակարգում կհաշվառվեն նոր ընտանիքներ, այս նպատակի համար պետական բյուջեում նախատեսված ծախսերում ավելացում կամ նվազեցում չի ակնկալվի: 
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության կառավարության 2014 թվականի հունվարի 30-ի N145-Ն որոշման մեջ փոփոխություններ և լրացումներ կատարելու մասին»  որոշման նախագծի ընդունման դեկապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


